
DIRA
Matoleo tisa yaliyopita yamejikita katika imani za Ahmadiyya na jinsi imani hizi zinavyoangukia nje ya wigo wa Uislamu. Huu ndio msingi wa madai, mzizi wa Ahmadiyya kuachana na Uislamu na kutofautiana na Qur’an Tukufu na Sunna ya Mtume wa Mwisho wa Mwenyezi Mungu {SWT}.

Kwa sababu tuliyoiangazia katika itikadi yao ya msingi katika matoleo yaliyopita kutoka kuukana kwao mwisho wa unabii kuja                                                                      kuibadilisha kwao maana ya Kalima, na kugusia kidogo  muundo wao unaofanana na kijidhehebu pamoja na upotoshaji wao wa Uislamu wanaouwasilisha.

Baada ya kujenga msingi madhubuti katika eneo hili, sasa tutamwangazia Mirza Ghulam Ahmad mwenyewe. Tulitoa  utangulizi mfupi wa maisha yake na dai lake katika toleo la tatu. Kuanzia hapa kwenda mbele, tutauchungua utumbo katika madai yake, maandiko yake na tabiri zake pamoja na khulka zake na maadili yake. Itaeleza kwa wepesi kwa nini mtu huyu aliitwa mzushi na muongo, Insha Allah.

                         NABII ALIYECHANGANYIKIWA

Mirza Ghulam Ahmad alizusha madai mengi katika maisha yake. Katika hatua mojawapo, alifikia hata kusema, “mimi nina imani ileile ya Ahli Sunnat Wal Jammah.” Lakini ukweli aliousema ulikuwa kwamba “…maandiko ya mtu mkweli na mwenye busara kabisa hayawezi kuwa na migongano.”

Hata hivyo, kazi  yake imejaa migongano. Mathalani, anadai “mimi {si} mwenye kudai unabii” na  bado anasema “Mimi ni nabii.” Anadai, “pindi  nikiondoka katika maisha haya, hakuna Masihi atakayetokea baada  yangu” na bado anasema, “zaidi ya akina Masihi elfu kumi wanaweza kuja {baada  yangu}.” Anadai “…ilifunuliwa kwangu waziwazi kuwa mimi…ndiye Mahdi wa mwisho” na bado anasema “akina Mahdi kadhaa huenda   wamekuja kabla na yawezekana watakuja huko mbele  pia.” Anadai  “…hivi ndivyo jinsi baadhi ya watu {miongoni mwa Waislamu}, licha ya  kuwa Ummati, wamepata cheo cha “nabii” bado anasema miongoni mwa Waislamu, “…ni mimi pekee nimepewa cheo cha unabii na    hakuna mwingine yoyote ambaye amekistahiki.” Kuna migongano na mapingano chungutele katika andiko hili kiasi kwamba hatuwezi kuyaorodhesha yote hapa. Mirza Ghulam Ahmad yeye mwenyewe analieleza hili pale anaposema, “…maandiko ya waongo lazima yawe na mapingano” na muundo wa kazi yake unatoa mfano wa kauli hii.


HADITH YA MWEZI
Tafadhali tembelea tovuti zifuatazo  kwa habari kuhusu Ahmadiyya:
www.alhafeez.org/rashid
www.khatmenubuwwat.org
www.thecult.info/blog

HADITH ZA KUTUNGA
HABARI ZAIDI

Mnamo mwaka 1881 Mirza  Ghulam Ahmad alidai kuwa alipata bishara kutoka  kwa Mungu kwa umbile la “mwanamwali na mjane” (Tadhkirah, Uk.50). Anasema kuwa bishara hiyo inahusu ndoa na wanawake wawili, mmoja mwanamwali na mwingine mjane. Hii ni kwa kuzingatia kauli yake, “…ili kuuhukumu ukweli au uongo wangu, hakuna kipimo bora zaidi kama bishara zangu.”                                                                                                                                                                  (RK, Juz.19, Uk.288)

Nusu ya kwanza ya bishara ilitimizwa kupitia kwa mkewe Nusrat Begum. Hata hivyo, kuanzia wakati huo na kuendelea hakupata kuoa tena. Hii inaacha swali moja kwa  Ahmadiyya, ni mjane gani huyu aliyebashiri angemuoa? Hii ni bishara nyingine tena iliyoshindikana.
   
Sayidina Ali Ali Ibn  Abi Talib {RA} kasimulia kuwa Mtume wa Mwenyezi  Mungu {Rehema na Amani zimshukie} amesema, “msinisingizie uongo kwani yeyote anayenisingizia uongo {kwa makusudi} basi kwa  hakika ataingia Motoni.”                                                                                                           (Sahih Bukhari,Juz.1, Book 3, #106). Huu ndio uzito wa kumtungia maneno Mtume Mtukufu Muhammad  {Rehema na Amani zimshukie} na bado tunaona akina  Mirza Ghulam Ahmad wanatunga hadith kuupa nguvu upande wake.  Mathalani, anadai,  “Yaonekana kutokana na Hadith kuwa  Mahdi wa siku za mwisho kwanza  atakataliwa kuwa ni kafiri ambapo watu watamgeukia kumpinga na watamtukana.”  (The Essence of Islam, Juz. 4, Uk. 213). Huu ni uongo mtupu na zingatia anatumia Hadith  kwa idadi  ya wingi na si hadith moja. Kwa kweli, kiapo cha utii kwa Imam Mahdi                                                                                                                                                     kitakuwa bila ridhaa yake kwa kuzingatia  Hadith hii, “…baadhi ya watu wa Makka watamjia, watamtoa nje bila ridhaa yake na watakula kiapo cha utii kwake baina ya pembe na maqam…Atabakia  kwa miaka saba, kisha atakufa, na Waislamu watamsalia.” (Sunan Abu Dawud, Kitabu 36, #4273) 
Mtu  anawezaje kutunga  kuwa Imam  Mahdi atakataliwa kama kafiri kwa mujibu wa imani ya  Mirza Ghulam Ahmad jambo ambalo anamsingizia Mtume Mtukufu Muhammad  {Rehema na Amani zimshukie}? Sababu pekee aliyotungia kwa makusudi  “hadith” hii ni kuupa nguvu upande wake.  Ukweli ni kwamba Mirza Ghulam Ahmad ndiye aliyekataliwa, ndiye aliyetukanwa na ndiye aliyeitwa kafiri. Hivyo, akatunga hadith hiyo kuhalalisha kukataliwa kwake. Jamii ya Waislamu wa  India, kitakwimu, ilikuwa na silimia 98 ya watu wasiojua  kusoma na kuandika  {mbumbumbu} na hivyo, hawakuweza kubaini alichokitunga. Tunawauliza  Ahmadiyya, iko wapi  hii “hadith”? Makaazi ya mtu anayetunga hadith moja ni Jahanamu.”

Mtume Mtukufu Muhammd {Rehema na Amani zimshukie} amesema, “Mimi ni wa mwisho wa Manabii na Msikiti wangu ni mwisho wa Misikiti ya Manabii.                                                                                                                                                                                                                                                                                                     (Kanz al-Ummal 12/270#34999)

